
Վերջերս մամուլը հրատարակեց հաղորդագրություն, 
որ ս/թ. հոկտեմբերի 8-ին Վատիկանի Սուրբ Պետրս հրա պա 
րակում Հոոմի պա պ  Հովհաննես Պողոս 2-րդը հանդիսավոր 
արարողությամբ Երանելիների Շարքին է դասել Մարտինի 
հայոց կաթոլիկ առաջնորդ, 1915թ. ցեղասպանության զոհ 
դա րձա ծ Իգնատիոս արքեպիսկոպոս Մալոյանին: Կարծում 
ենք ընթերցողներին կհետաքրքրի' թե ով էր Իգնատիոս Մա- 
լոյանը:

Հանրա հա յտ  փ ա ստ  է, որ հայ եկեղեցին դարեր շա 
րունակ եղել է ազգապահպանման կարևոր գործոններից մե
կը: Հա յ հոգևորականությունր մեր ժողովրդի համար օրհա 
սական պահերին միշտ նեցուկ է եղել նրան և կրել առաջին 
հարվածը: Բացառություն չէին նաև 1915-23թթ. Հա յոց մեծ 
եղեռնի տարիները, երբ ամենադաժան և սարսափելի տ ա ն
ջանքների էին ենթարկվում հայ հոգևորականներին, որոնք, 
հավատարիմ մնալով իրենց երդմանը, տ ա ժանակիր մահը 
գերադասում էին հավատուրացությունից: Կարեփ  է նման 
բազում օրինակներ բերել, կխոսենք դրանցից մեկի ՛ Մարտի
նի արք. Իգնատիոս Մալոյանի եղերական մահվան մասին:

Մարտինը, Դիարբեքիրի (Տիգրանակերտ) նահան
գում, Հա յ կաթոփկ նվիրապետության թեմերից ամենահինն 
էր, որի գրեթե ողջ հայ բնակչությունը (շուրջ 22000 հոգի) կա 
թոփկ էր: 1915թ. Մարտինի կաթոփկ հա յերի առաջնորդն էր 
Իգնատիոս արք. Մալոյանը: Նա ծնվել է 1896թ. ապրիլի 8-ին, 
Մարտին քաղաքում: Ն ա խնա կա ն կրթությունը ծննդավա յ
րում ստանալուց հետո՝ 1883թ. մտել է Զմմառի պ ա տ րիա ր
քա կա ն կղերանոցը, որտեղ 1896թ. քա հա նա  է ձեռնադրվել, 
ա պ ա  վերադարձել ծննդավայր: Որոշ ժա մա նա կ ա յնտեղ 
պաշտոնավարելուց հետո անցել է Կ. Պոլիս և կարգվել կաթո
փկ պատ րիա րքա րա նի քարտուղար, ա պ ա  մեկնել Եգիպտոս' 
որպես Ա լեքսանդրիայի փոխանորդ: Տարիներ հետո Կ. Պո
լիս կանչվելով' 1911թ. հոկտեմբերի 22-ին ընտրվել է Մարտի
նի ա րքեպիսկոպոս’ լիովին նվիրվելով իր թեմի կրոնական և 
մշակութային առաջադիմության գործին:

Երբ 1915թ. թուրք ոճրագործները սկսեցին իրակա 
նացնել հա յերի բնաջնջման իրենց եղերական ծրագիրը, ա ն
մասն չմնաց և Մարտինի շրջանը: 1915թ. մա յիսի 1-ին Իգնա 
տիոս արք. Մալոյանը' ա յդ տ ա րա բա խտ  գերապայծառը,

կանխատեսելով իր Ա իր հոտի գւխին գալիքը, Մարտինի ասորի կաթոլիկ
ների առաջնորդարանում հավաքում է թեմի տասնհինգ հոգևորականների, 
հորդորում նրանց վերակենդանացնել հավատքը, պ ա տրա ստ  լինել վատ 
թարագունին: Հունիսի 2-ին նա շրջաբերականով դիմում է Մարտինի 
ասորի կաթոլիկների եպիսկոպոս ԳաբրիելԹ ափունիին' հանձնելով նրան 
իր հոտի խնամքը: Նա գրում էր. «Ես, որչափ որ տկարութիւնս ներեց, ջա
նացի խոնարհաբար և կատարելապէս հնագանւփլ Աստուծոյ Եկեղեցւոյն 
Գլխուն, Հռոմայ Սուրբ Ք անահայապետին, և իմ փավւաքս է տեսնել, որ 
եկեղեցականներս և ցանկալի հօտս ալ ինձ հետեւին միեւնոյն կատարեալ 
հպատակութեամբ Առաքելական Սուրբ Աթոռին...»:1

Հունիսի 3-ին քաղա քում սկսվեցին ձերբակալությունները: Գ երա 
պայծառն իր տասներկու քահանաների հետ ձերբակալվեց կեսօրից հետո: 
Երբ նրան շղթա յակապ  բերում են ոստիկանատուն, Մարտինի դահիճը' ոս
տիկանապետ Մեմտուհ բեյը սկսում է հարցաքննել նրան, ապա , չգոհանա
լով նրա պատասխաններից, ուժգին ապտակով գետին է գլորում գերապայ
ծառին, իսկ մի ա յլ ոստիկան սկսում է ա նխնա  գանակոծել: Ապա առաջար
կում են հանուն փրկության իսլամանալ: Սրբազանը բարձրաձայն պատա ս
խանում է. «Ոչ, ոչ, ես երբեք չեմ ուրանար իմ վւրկիչս Յիսուս Քրիստոսը, եւ 
պատրաստ եմ արիւնս թափել հաւատքիս համար... Հարուածեցէք, կտոր- 
կտոր ըրէք զիս, ես չեմ ուրանար իմ քրիստոնեա յ հաւատքս»:2

Սրբազանին առաջնորդում են բանտ, որտեղ նա ենթարկվում է 
քստմնեփ  անարգանքների, ամեն տեսակի տանջանքների, գազանաբար 
գանակոծելուց հետո աքցա նով նրա եղունգներն են քաշում... Հունիսի 9-ին 
նրա մորն արտոնվում է տեսակցել զավակին, և սրբազանն իր հարազա 
տին չտխրեցնելու համար մի ակնարկ անգամ չի անում իրեն բաժին հա 
սած տանջանքների մասին:

Հունիսի 10-ին, հինգշաբթի օրը, առավոտյան 417 հոգուց և 12 վար
դապետներից բաղկացած շղթայակապ քարավանը դանդաղ առաջ էր ըն
թանում Մարտին քա ղա քի մեծ պողոտայով: Քարավանը շրջապատված էր 
հարյուրի հասնող քա ղա քա պ ա հ զինվորներով' ոստիկանապես Մեմտուհ 
բեյի գլխավորությամբ: Գերապայծառ Մալոյանը, գյխաբաց ու բոկոտն, 
շղթայակապ, երկաթյա օղակները պարանոցին, կաղնիկաղ, երկու ոստիկան
ներով շրջապատված, քայլում էր քարավանի հետևից: Չնա յա ծ իր ձեռնա- 
կապերին' նա կարողացավ իր վերջին օրհնությունը հղելիրենց հովվին ի մահ

ճանապարհուլ հավատացյա լ ժողովրդին, իր եպիսկոպոսական քաղաքին:
Մահվան քարավանը, դուրս գալով քաղա քից, ա ստիճանաբար 

նվազելով, շարժվում էր դեպի Տիգրանակերտ: Մեմտուհ բեյի' իսլամանա
լու առաջարկը 400-ի կողմից միաբերան մերժվեց. «Պիտի մեռնինք, բայց 
պիտի մեռնինք Յիսուս Քրիստոսի համար»:3

Երբ եղերաշուք թափորը մոտեցավ Զարզավան բերդին, Այն-Ամա- 
րո կոչվող աղբյուրի մոտ Մալոյան սրբազանը, վերջին խ ոսքի թույլտվու
թյուն ստանալով, իր քահա նաների հետ շրջեց քա րա վա նի շարքերով, գե
րագույն մխիթարանքներով խրախուսեց մահապարտներին: Հետո ա րքե
պիսկոպոսը մի հաց սրբագործեց, և քահանաները սուրբ մասունքը բա ժա 
նեցին հավատացյա լներին' հաղորդելդվ նրանց: Պատմում են, որ սուրբ 
խորհրդի պահին մի թանձր ամպ  է շրջապատել հավատացյա լներին' 
նրանց բոլորովին անտեսանեփ  դարձնելով մահմեդականների աչքին: 
Աստված հանկարծ հյուսել էր ա յդ քողը սրբազան իրերը հեթանոսների աչ
քից ծածկելու համար: Հետագայում, ներկա գտնվող թուրքերը պ ետ ք է 
վկայեն, որ ա յդ պահին մի զմայլելի բուրմունք են զգացել:4

Այս սուրբ արարողությունից հետո Մեմտուհ բեյը քա րա վանից զա 
տում է երկու խումբ, որոնք աոանձին-առանձին դեպի մահ ճանապ արհվե
ցին: Մնացածը (204 հոգի) գերապա յծառի հետ շարունակում են իրենց ճա 
նապարհը: Երկու ժամ քայլելուց հետո նրանք հասնում են Տիգրանակեր- 
աից չորս ժամ հեռու գտնվող մի ձոր, որտեղ Սրբազանին զատում են մյուս
ներից, իսկ մնա ցած բոլորն ա նխտ իր բնաջնջում: Նրանց կրոնական հաս
տատակամությունը և մահը հիացրել էին անգամ ա յդ ամենին ա կանատես 
ավարառու քրդերին:

Գերապ ա յծառին ստիպում են ձի հեծնել և գնալ առջեից: Երբ հաս
նում են Տիգրանակերտից երեք ժամվա  հեռավորության Գարա-Քեոփրյու 
վայրը, մեմտուհ բեյը մի ա նգամ ես խոստանում է խնա յել Սրբազանի 
կյանքը, եթե նա հա վա տ ա փ ոխ  փնի: Ի պ ա տ ա սխա ն սառը մերժում ստ ա 
նալով, ա յդ դահիճը հարձակվում է գերապա յծառի վրա, վա յրագորեն փ ո
րում նրա աչքերը, ա պ ա  մորուքից բռնելով գլխատում նրան: Սարտինի սի
րելի և քա ջ առաջնորդը 46 տարեկան էր ե 4 տարվա  եպիսկոպոս... Ո ճրա 
գործները շտապում են Տիգրանակերտ ' բժիշկներին ստորագրել տալու, թե 
իբր գերա պա յծառ Իգնատիոս Մոլոյանի' ճամփորդության ընթացքում վրա 
հասած մահը սրտի կաթվածի հետևանք էր...

Սա  ընդամենը մեկ օրինակ է' մի հայ քրիստոնյա յի դաժան ճա կա 
տագիր: Իսկ Սեծ եղեռնի զոհ հայ հոգևորականների թիվը հասնում է շուրջ 
երկու հազարի: Ն րանք բոլորն էլ նահատակվել են հանուն հավատի, հա 
նուն ազգի: Այս արժանավոր հայ քրիստոնյա  վարդապետին Երանելիների 
շարքը դասելը Հռոմի պ ա պ ի կողմից ևս մեկ քա յլ է' Հա յոց ցեղասպանու
թյան դա տ ա պ ա րտ մա ն գործընթացում:

ԾԱՆՈԹԱԳՐՈՒԹՅՈՒՆՆԵՐ
1 Թէոդիկ. Գողգոթա հայ հոզեւորականութեան, Նիւ Եորք, 1985, էջ 277:
2 Նազլեան Հովհաննէս արք. Յտշերը Մերձաւոր Արեւելքի 1914-1928 շրջանի քա- 

ղաքական-կրօնական դէպքերուն մասին, Պէյրութ, 1960, էջ 368:
3 Այդ մասին տե՜ս նույն հրատ., էջ 371:
4 Տես նույն տեղում:




